
“MAKROIQTISODIY 
MASALALARNI YECHISHDA 

MATEMATIK MODELLARNING 
AHAMIYATI”

Abdiraimov Abbos Xolmurod O‘g‘li 
O‘zbekiston Milliy Universiteti

Matematik iqtisodiyot mutaxassisligi magistranti

Annotatsiya: Ushbu tezisda makroiqtisodiy jarayonlarni tahlil qilishda matematik modellashtirishning o‘rni ko‘rib chiqiladi. 
Asosiy e’tibor iqtisodiy o‘sish, inflyatsiya, ishsizlik va yalpi ichki mahsulot (YaIM) kabi ko‘rsatkichlarning o‘zaro bog‘liqligini 
aniqlovchi matematik modellarga qaratiladi. Model sifatida klassik Solow o‘sish modeli va IS-LM modeli tahlil qilinadi.

Kalit soʻzlar: makroiqtisodiyot, matematik modellar, Solow modeli, IS-LM modeli, YaIM, inflyatsiya.
Abstract: This thesis examines the role of mathematical modeling in the analysis of macroeconomic processes. The 
main focus is on mathematical models that identify the relationships between indicators such as economic growth, 
inflation, unemployment, and Gross Domestic Product (GDP). The classical Solow growth model and the IS–LM model 
are analyzed as models.

Key words: macroeconomics, mathematical models, Solow model, IS–LM model, GDP, inflation.
Аннотация: В данной диссертации рассматривается роль математического моделирования при анализе 
макроэкономических процессов. Основное внимание уделяется математическим моделям, которые выявляют 
взаимосвязь между такими показателями, как экономический рост, инфляция, безработица и валовый внутренний 
продукт (ВВП). В качестве модели анализируются классическая модель роста Солоу и модель IS–LM.

Ключевые слова: макроэкономика, математические модели, модель Солоу, модель IS–LM, ВВП, инфляция.

Zamonaviy iqtisodiyotda yuzaga kelayotgan murakkab va ko‘p omilli jarayonlar iqtisodiy siyosatni 
aniqlashtirishda aniq va ishonchli vositalardan foydalanishni talab etadi. Bunday vositalardan biri – matematik 
modellashtirish bo‘lib, u makroiqtisodiy muammolarni chuqur tahlil qilish, ularning yechimlarini ilmiy asosda 
shakllantirish imkonini beradi. Matematik modellar yordamida yalpi ichki mahsulot, inflyatsiya, ishsizlik 
darajasi, foiz stavkalari kabi asosiy ko‘rsatkichlar o‘rtasidagi ichki bog‘liqliklar aniqlanadi va bashorat qilinadi. 
Makroiqtisodiy muhitning murakkabligi tufayli inson omiliga asoslangan klassik tahlillar ko‘pincha yetarli 
bo‘lmaydi. Aynan matematik modellar ushbu murakkablikni soddalashtirish, muhim omillarni ajratib olish va 
raqamli asosda qaror qabul qilish jarayonini samarali tashkil etish imkonini beradi. Ushbu tezisda iqtisodiy 
o‘sish, pul-kredit siyosati va bozor muvozanatini modellashtirishga qaratilgan bir necha asosiy matematik 
yondashuvlar ko‘rib chiqiladi.

Makroiqtisodiy model – bu iqtisodiy ko‘rsatkichlar orasidagi aloqalarni matematik ifodalaydigan tizimdir. 
Quyidagi modellar ushbu tezisda tahlil qilinadi:

Iqtisodiy o‘sishning asosiy omillarini aniqlash va uzoq muddatli iqtisodiy dinamikani tushuntirish uchun eng 
ko‘p qo‘llaniladigan matematik modellaridan biridir. Ushbu model 1956-yil amerikalik iqtisodchi Robert Solow 
tomonidan ishlab chiqilgan va bu ilmiy yondashuv uni Nobel mukofotiga loyiq topgan.

Solow modelida iqtisodiy o‘sish quyidagi uchta asosiy omilga bog‘liq deb qaraladi:
1. Kapital (K) – ishlab chiqarish vositalari (mashinalar, inshootlar va h.k.);
2. Mehnat (L) – ishlovchilar soni yoki ish kuchi;

3. Texnologik taraqqiyot (A) – ishlab chiqarish samaradorligini oshiruvchi omil.
Modelning ishlab chiqarish funksiyasi quyidagicha ifodalanadi:

bu yerda:
- Y – umumiy ishlab chiqarish (Yalpi ichki mahsulot,YIM),
- K – kapital hajmi,
- L – ishchi kuchi (mehnat),
- A – texnologik daraja (ishchiga to‘g‘ri keladigan samaradorlik),
- α– kapitalning ishlab chiqarishga ta’sir darajasi (odatda 0.3–0.4 orasida bo‘ladi),
- (1 - α)– mehnatning ta’sir darajasi.
Solow modelida iqtisodiyot vaqt o‘tishi bilan “barqaror holat”ga erishadi, ya’ni ishlab chiqarish va kapital 

bir ishchiga nisbatan doimiy sur’atda o‘sadi. Bu holatda jamg‘arma hajmi kapitalning eskirishi, aholi o‘sishi va 
texnologik o‘zgarishlar bilan muvozanatda bo‘ladi.

Barqaror holat sharti:

bu yerda:
- s – jamg‘arma normasi,
- δ– kapitalning eskirish sur’ati,
- n – aholi o‘sish sur’ati,
- g – texnologik taraqqiyot sur’ati.

1-rasm. Solow o‘sih modelida muvonat nuqtasi keltirilgan.

Solow modeli yordamida quyidagilarni tahlil qilish mumkin:
- Jamg‘arma siyosatining o‘sishga ta’siri;
- Texnologiyaning iqtisodiy o‘sishdagi roli;
- Uzoq muddatli iqtisodiy strategiyalarni ishlab chiqish.
Bu model iqtisodiyotga davlat aralashuvisiz, faqat jamg‘arma va texnologiya orqali barqaror o‘sishga 

erishish mumkinligini nazariy asoslaydi.
IS–LM modeli – bu makroiqtisodiy tahlil vositasi bo‘lib, qisqa muddatli davrda real sektor (investitsiyalar 

va jamg‘armalar muvozanati) hamda pul bozori (pulga talab va taklif) o‘rtasidagi o‘zaro bog‘liqlikni aks ettiradi. 
Ushbu model 1930–yillarda iqtisodchi John Hicks tomonidan Keynes nazariyasi asosida ishlab chiqilgan.

IS egri chizig‘i (Investment–Saving). IS egri chizig‘i real bozor (ya’ni mahsulot bozori) muvozanatini 
ifodalaydi. Bu egri chiziq foiz stavkasi (r) va daromad (Y) o‘rtasidagi teskari munosabatni ko‘rsatadi:

Foiz stavkasi past bo‘lsa – investitsiya ko‘p bo‘ladi → ishlab chiqarish va daromad oshadi.
Foiz stavkasi yuqori bo‘lsa – investitsiya kamayadi → ishlab chiqarish kamayadi.
IS tenglamasi:

bu yerda:
- C – iste’mol,
- T – soliqlar,
- I – investitsiya,
- G – davlat xarajatlari.
LM egri chizig‘i (Liquidity Preference – Money Supply).
LM egri chizig‘i pul bozoridagi muvozanatni aks ettiradi. U ham foiz stavkasi va daromad o‘rtasidagi 

bog‘liqlikni ko‘rsatadi, ammo bu yerda bog‘liqlik to‘g‘ri (yoki ijobiy) yo‘nalishda bo‘ladi: daromad oshgani sayin, 
odamlar ko‘proq pulga muhtoj bo‘lishadi, bu esa foiz stavkasining oshishiga olib keladi.

LM tenglamasi:

bu yerda:
- M – nominal pul taklifi,
- P – narx darajasi,
- L(Y, r) – pulga bo‘lgan talab (daromad va foiz stavkasiga bog‘liq).
IS-LM modeli – muvozanat nuqtasi.
IS va LM egri chiziqlari bir-birini kesgan nuqtada umumiy muvozanat vujudga keladi:
- Y* – iqtisodiy muvozanatdagi daromad,
- r* – muvozanatdagi foiz stavkasi.

2-rasm. IS-LM modelida muvozanat nuqtasi keltirilgan.

Bu nuqta iqtisodiy siyosatlarni tahlil qilish uchun juda muhim, chunki davlat fiskal (G va T) yoki monetar (M) 
siyosati orqali IS yoki LM chizig‘ini siljitib, iqtisodiy faollikka ta’sir o‘tkazishi mumkin.

Makroiqtisodiy masalalarni hal etishda matematik modellarni qo‘llash iqtisodiy siyosat yuritishda muhim 
qarorlar qabul qilish imkonini beradi. Ushbu modellar yordamida iqtisodiy barqarorlik, inflyatsiya darajasi va 
iqtisodiy o‘sish prognoz qilinadi.

Zamonaviy iqtisodiy fan yutuqlari shuni ko‘rsatmoqdaki, an’anaviy nazariy tahlillarni matematik 
modellashtirish bilan uyg‘unlashtirish nafaqat nazariy, balki amaliy jihatdan ham iqtisodiy siyosatning 
samaradorligini oshiradi. Shu bois, matematik modellashtirish – makroiqtisodiy barqarorlik va taraqqiyotga 
erishish yo‘lida muhim ilmiy-amaliy asos bo‘lib xizmat qiladi.

